
Vulnerabilidat den e transishon di florin Antiano pa florin Karibense: atvertensia pa
riesgo di labamentu di plaka i kriminalidat finansiero

Korsou i Sint Maarten ta na bispu di un transishon histériko, ku ta introdukshon di e florin
Karibense (Cg). Ku e transishon aki, e florin Antiano aktual (NATf) lo ser remplasa pa e florin
Karibense. Aunke e desaroyo aki ta un paso importante pa e sektor finansiero di Korsou i
Sint Maarten, e transishon aki tambe ta trese riesgonan signifikante pa ku kriminalidat
finansiero. Centrale Bank van Curacao en Sint Maarten (CBCS), Curacao Gaming Authority
(CGA) i Financial Intelligence Unit Curacao (FIU) ta enfatisa e importansia di atenshon i
kolaborashon pa preveni mal uso durante e periodo di transishon aki.

Periodo di transishon di un moneda bieu pa un nobo por ta sensibel pa labamentu di plaka i
kriminalidat finansiero. Ta importante ku tur persona i institushon ku ta kai bou di
supervishon di CBCS, CGA i FIU ta na altura di e risikonan di mal uso di e okashon aki. E
personanan i institushonnan ku ta kai bou di supervishon ta ser rekomenda pa intensifika
nan kuadro pa kombatimentu di labamentu di plaka, finansiamentu di terorismo i
proliferashon di arma. Esaki ta nifika ku nan mester keda mas atento na e patronchinan di
transakshon di kliente. E introdukshon di e florin Karibense por krea sierto risikonan i
desafionan, inkluyendo:

- Deposito sospechoso: deposita sén kesh sin un origen of propésito klaro;

- Froude di konvershon di moneda: kambia moneda bieu ku tabata optené ilegalmente pa
moneda nobo, i pretendiendo ku e moneda bieu tabata legalmente optené;

- Kompra di biennan di luho ku sén keésh: p.e. propiedat inmaébil, joya, outo.

- Kompra di ficho di casino ku moneda bieu ku tabata optené ilegalmente i kambia nan na
moneda nobo despues di partisipa solamente un poko na e weganan of sin partisipd mes na
e weganan.

Kriminalnan ke pa nan komportashon no yama atenshon i pa nan identidat keda deskonosi.
Dunaddnan di servisio mester ta alerta i tene kuenta ku e diferente métodonan di labamentu
di plaka, tuma e medidanan preventivo apropia di akuerdo ku e konteksto di nan operashon
(produkto, servisio, kliente, kanal di distribushon).

Ta krusial ku e institushonnan ku ta bou di supervishon keda alerta i raporta

transakshonnan inusual na tempu na FIU pa asina protehd e integridat di e sistema
finansiero i pa sigura un transishon fasil pa e florin Karibense.

